
Euskadin Arreta Soziosanitarioa: erresilientzia eta pragmatismoa 

Gizarte baten nortasun-ezaugarriak ikusgarriago bihurtzen dira pertsona ahulenekiko konpromisoa, 

elkartasuna edo babesa guztiok partekatzen dugun giza dimentsioaren froga gisa agertzen diren une 

zailetan.  

COVID-19 pandemiak, galerekin lotutako dimentsio tragiko eta berreskuraezina izateaz gain, 

muturreko estresaren froga ere izan da gizarte harrigarri, zapaldu baina kohesionatu batentzat. Dena 

den, bere onena eman du.  

Agertoki horretan garatu da datozen urteetarako estrategia soziosanitarioa. Estrategia horrek 

mendebaldeko gizarteen testuinguruan nabigatzen du (Euskadi gizarte horien parte da), eta gizarte 

garaikideen egiturazko faktore nagusiak jorratzen ditu: bizitza-luzera, edadismoa, familia-rolen 

aldaketak, nahi gabeko bakardadea, pandemiaren egoeraren araberako faktoreek eraginda, 

zalantzarik gabe, eta, horren ondorioz, iraupen luzeko zainketen eredua aldatu beharra azaldu da, 

bizi izan dugun eta bizitzen jarraitzen dugun bezalako erronkei aurre egiteko. 

Dimentsio soziosanitarioak botere publikoek herritarren 

ongizatearekin duten konpromisoaren zati handi bat ematen 

du, eta Arreta Soziosanitarioko Euskal Kontseiluak onartu berri 

duen 2021-2024 Arreta Soziosanitarioko Estrategiak ematen 

dituen erantzunak sendoak eta gizarte gisa dugun 

idiosinkrasiarekin lotuta daude.  

Alde batetik, gure errekuperazio-gaitasunari, ez ahazteko 

gaitasunari, baina, aldi berean, aurrera jarraitzeko gaitasunari 

lotutako erantzunak dira, ondo eta gaizki ikasitakoa 

aprobetxatzeko, asko izan baita.  

Bestetik, erantzun hurbilak eta praktikoak dira, balio sendoek 

eta helburu argiek bultzatuak, pertsonek adierazitako eta 

bizitako beharrei irtenbidea emateko. 

Eusko Jaurlaritzan Arreta Soziosanitarioko Zuzendaritza bat 

sortzea behar horiek entzun izanaren eta erantzun horiek 

garatzeko konpromiso publikoaren erakusgarri da.  
 

Denbora egongo da 2021-2024 Arreta Soziosanitarioko Estrategia zehatz-mehatz aurkezteko, bere 

jardueretan nola hedatzen den ikusteko eta emaitzak ebaluatzeko, baina, une honetan, 

errealitateko, beharrezko eta batere atsegingarria ez den proiektu gisa agurtu behar da. Erakundeen 

arteko koordinazio eta leialtasuneko eta pertsonekiko eta haien premia soziosanitarioekiko 

konpromisoa adierazteko proiektu gisa. 

Iñigo Urkullu Renteria 

Lehendakari 

Datu Pertsonalak Babesteko 2016/679 Araudi Orokorrean xedatutakoa betez, argitalpen hau bidaltzeko 
zein beste argitalpen batzuen berri emateko zure baimena eman diguzu.  
 

Buletina jasotzen jarraitu nahi ez baduzu, baja hemen eman dezakezu coordinacionsosa@bioef.eus  
helbidera idatzi ezkero. Halaber, dagozkizun eskubideak erabiltzeko helbide honetara jo dezakezu: Eusko 

Jaurlaritza, Arreta Soziosanitarioa, Donostia kalea 1, 01010 Gasteiz. 
 
Informazio honetara iritsi zara eta interesgarria iruditu zaizu? Buletin hau ere jaso eta Arreta 
Soziosanitarioari buruzko informazioarekin egunean izatea nahi duzu? Gure webgunean alta 
eman dezakezu esteka honen bidez: https://www.euskadi.eus/soziosanitarioa/-/informazioa/arreta-sozio-

sanitarioko-buletina/ 

